
GOUVENE CUOMO ANONSE FINISMAN PWOGRAM PON RAPID NY WORKS

Kalfou Wout 26, 69 ak 365 ki nan Rome Make Pwen Final Pwogram sou Dezan an

Jodi a, Gouveéne Andrew M. Cuomo te anonse finisman ranplasman platfom sou twa pon nan kalfou Wout
26, 69 ak 365 nan Rome, Konte Oneida. Avek finisman pwoje sa yo, ranplasman tout 80 platfom yo ki
finanse nan pwogram NY Works avek metod acha pou konsepsyon-soumisyon-konstwiksyon fini kounye a.

Gouvene Cuomo di konsa, “NY Works se yon pwogram tounéf k ap amelyore sekirite enfrastrikti transpo
Eta New York, pou ede sipote ekonomi lokal ak rejyonal yo tout kote nan eta a. Yon bon sistem transpo
enpotan pou New York, pou konekte kominote yo, pou sipote touris la epi pou bay koulwa pou transpo
pou gran eta nou an kapab fé pwogre.”

Pwogram NY Works Gouvéné Cuomo ki adopte nan Bidjé 2012-2013, te afekte $212 milyon dola pou
satisfe bezwen pou ranplasman platfom ak estrikti pon sou apepré 112 pon toupatou nan Eta New York.
Sa te gen ladan travay reyabilitasyon sou 77 pon ak ranplasman twa pon nan pwosesis soumisyon
tradisyonel pou kontra. Yon total 32 pwojé pon te bay kontra nan metod konsepsyon konstwiksyon, epi
travay sou kek nan pwojeé sa yo ap kontinye. Pi gwo Pwojée NY Works, ranplasman Pon Kosciuszko ant
Brooklyn ak Queens pou $550 milyon dola dapre metod konsepsyon-konstwiksyon, pwograme pou
komanse ane k ap vini an.

Pwojé $5,1 milyon dola a ki fini jodi a nan Rome ap ede konséve yon koneksyon mobilite enpotan ant vil
Rome, Utica ak Oneida. Konstwiksyon an se te pati yon kontra $17,4 milyon dola pou repare 13 pon nan
konte Oneida, Onondaga ak Cayuga. Travay la te komanse nan mwa avril 2013 epi li te fini 3 semen

anvan kalandriye a. Antreprené konstwiksyon an se Slate Hill Constructors of Warners, Konte Onondaga.

Manm Komisyon Depatman Transpo Eta New York [New York State Department of Transportation
(NYSDOT)], Joan McDonald, di konsa, “Anba kalite dirijan Gouvene Cuomo, nou fé Rome vin yon kote ki
gen plis sekirite avek sikse pou moun viv, travay epi vizite, jan nou te fé nan kominote yo toupatou nan
Eta New York. Lajan taks ki envesti nan pon sa yo pral peye dividann nan kenbe chofé yo an sekirite ak
nan lanse ekonomi nou an.”

Senate Joseph A. Griffo di konsa, "Nou depannde bon pon pou fé moun nou yo toujou ap bouje epi pou
fé ekonomi nou an vanse. Mwen di Gouvéne Cuomo mési poutet li kreye pwogram NY Works epitou
poutet li afekte lajan pou ranplasman platfom sa yo. Epi sou non nou tout k ap vwayaje sou pon yo nan
Rome chak jou: Mwen apresye Depatman Transpo kin fini travay yo anvan kalandriye a epi anvan moun
yo achte pou sezon fet la epi anvan kondisyon sezon livé a konplike vwayaj yo.”

Manm Asanble Anthony J. Brindisi di konsa, “Anpil milye chofe itilize kalfou sa a, poutét sa se yon bon
jan nouvel paske pwoje modénizasyon sa a fini anvan kalandriye a. Li enpotan pou nou gen yon sistéem
wout ak pon ki fyab, non selman pou sekirite chofé yo, men tou pou devlopman ekonomik rejyon an.
Mwen te yon sipoté pasyone Pwogram NY Works, paske li mete moun nan travay pou amelyore
enfrastrikti enpotan eta nou an.”

Egzekitif Konte Oneida, Anthony J. Picente Jr., di konsa, “Finisman Pwojé NY Works pou $5,1 milyon
dola, avek éd Gouvene Cuomo, se yon lot eleman enpotan nan amelyorasyon enfrastrikti lokal nou an.
Yon enfrastrikti ki solid ak estab, ansanm ak platfom pon tankou sa ki fini jodi a, enpotan pou kenbe
chofe ki nan Konte Oneida an sekirite pandan | ap ede lanse ekonomi an.”

Majistra Rome, Joseph R. Fusco, di konsa, “Vil Rome prezante sensé apresyasyon li pou Gouvéné Cuomo
ak ekip Depatman Transpo poutét yo repare twa estrikti yo, chak ladan yo enpotan pou mobilite an
sekirite andedan ak deyo Vil Rome pou pasaje ak patné biznis rejyonal yo. Gouvéneé Como, nan pwogram
NY Works la, rekonet enpotans envestisman nan enfrastrikti enpotan ki nesese pou mobilite an sekirite
ak efikas ak avantaj ekonomik li yo.”

NY Works konsantre sou amelyorasyon kondisyon wout ak pon yo depi nan kondisyon pasaj pou rive
nan bon kondisyon pou kapab ogmante dire sévis yo. Yo te ranplase yon distans ki plis pase 2.000 mil
wout asfalte nan pwogram nan. Travay reparasyon yo ap pi byen konséve enfrastrikti eta a, epi |l ap

elimine bezwen pou gwo konstwiksyon ki koute pi che.

Yo te afekte yon 16t $687 milyon dola nan finansman nan pwogram NY Works pou néf pwojé transpo ki
gen enpotans rejyonal oswa eta ki siyen deja, ki te an reta akdz kontrent resous.

